                                                                                                                                  ՆԱԽԱԳԻԾ

                               ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 

                                                                   ՈՐՈՇՈՒՄ

           «     »     «          »       2015թ.                                                                          N             - Ն   

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2011 ԹՎԱԿԱՆԻ ԴԵԿՏԵՄԲԵՐԻ 15-Ի  ԹԻՎ  1797-Ն  ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ

            Ղեկավարվելով «Հատուկ քննչական ծառայության մասին» ՀՀ օրենքի 13-րդ հոդվածով և 14-րդ հոդվածի 6-րդ մասով`  Հայաստանի Հանրապետության կառավարությունը որոշում է. 

1. Հայաստանի Հանրապետության կառավարության 2011 թվականի դեկտեմբերի 15-ի «Հանրային ծառայության առանձին տեսակների դասային աստիճանների (կոչումների) համապատասխանությունը սահմանելու և ՀՀ կառավարության մի շարք որոշումներ ուժը կորցրած ճանաչելու մասին»  թիվ 1797-Ն որոշման հավելվածի` «Հատուկ քննչական ծառայության դասային աստիճաններ» սյունակը շարադրել հետևյալ նոր խմբագրությամբ.

	ՀՀ հատուկ քննչական ծառայությունում շնորհվող կոչումներ

	արդարադատության գեներալ-լեյտենանտ

	արդարադատության գեներալ-մայոր

	արդարադատության գնդապետ

	արդարադատության փոխգնդապետ

	արդարադատության մայոր

	արդարադատության կապիտան

	արդարադատության ավագ լեյտենանտ

	արդարադատության  լեյտենանտ


2. Սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրը: 

         ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
                       ՎԱՐՉԱՊԵՏ                                                                                Հ.ԱԲՐԱՀԱՄՅԱՆ
                                                                                                2015թ.  _________   «_____»

                                                                                                                    Երևան

                                                                             ՀՀ   հատուկ  քննչական  ծառայություն

ՀԻՄՆԱՎՈՐՈՒՄ
«Հայաստանի Հանրապետության կառավարության 2011 թվականի  դեկտեմբերի 15-ի «Հանրային ծառայության առանձին տեսակների դասային աստիճանների (կոչումների) համապատասխանությունը սահմանելու և ՀՀ կառավարության մի շարք որոշումներ ուժը կորցրած ճանաչելու մասին» թիվ 1797-Ն որոշման մեջ փոփոխություններ և լրացում կատարելու մասին» ՀՀ կառավարության որոշման ընդունման

   1. Ընթացիկ իրավիճակը և իրավական ակտի ընդունման անհրաժեշտությունը

       «Հայաստանի Հանրապետության կառավարության 15.12.2011թ.  «Հանրային ծառայության առանձին տեսակների դասային աստիճանների (կոչումների) համապատասխանությունը սահմանելու և ՀՀ կառավարության մի շարք որոշումներ ուժը կորցրած ճանաչելու մասին» թիվ 1797-Ն որոշման մեջ փոփոխություններ և լրացում կատարելու  նպատակը պայմանավորված է  «Հատուկ քննչական ծառայության մասին» ՀՀ օրենքի և ՀՀ կառավարության վերը նշված որոշման` դասային աստիճաններին և կոչումներին վերաբերող կարգավորումների միջև առկա  անհամապատասխանությունը վերացնելու անհրաժեշտությամբ: 
      2.  Առաջարկվող կարգավորման բնույթը

       «Հայաստանի Հանրապետության կառավարության 2011 թվականի դեկտեմբերի    15-ի «Հանրային ծառայության առանձին տեսակների դասային աստիճանների (կոչումների) համապատասխանությունը սահմանելու և ՀՀ կառավարության մի շարք որոշումներ ուժը կորցրած ճանաչելու մասին» թիվ 1797-Ն որոշման հավելվածով համապատասխանեցվում են հանրային ծառայության առանձին տեսակների դասային աստիճանները (կոչումները): 
       Խնդիրը կայանում է նրանում, որ «Հատուկ քննչական ծառայության մասին»            ՀՀ օրենքի 13-րդ հոդվածի նախկին իրավակարգավորման համաձայն`  Ծառայության ծառայողներին շնորհվում էին համապատասխան դասային աստիճաններ: Նշված օրինադրույթի հիման վրա ՀՀ կառավարության  15.12.2011թ.  թիվ 1797-Ն որոշման հավելվածում Հատուկ քննչական ծառայության ծառայողների համար ևս սահմանվել էին 
դասային աստիճաններ: Սակայն «Հատուկ քննչական ծառայության մասին ՀՀ օրենքում փոփոխություններ և լրացումներ կատարելու մասին» 19.05.2014թ. թիվ ՀՕ-31-Ն ՀՀ օրենքով «Հատուկ քննչական ծառայության մասին» օրենքի 13-րդ հոդվածը  ենթարկվեց 
փոփոխության, և ներկայումս Հատուկ քննչական ծառայության ծառայողներին շնորհվում են կոչումներ, այլ ոչ թե դասային աստիճաններ, ինչպես որ սահմանված է     ՀՀ կառավարության թիվ 1797-Ն որոշմամբ: Այլ կերպ ասած` հակասություն է առաջացել «Հատուկ քննչական ծառայության մասին» ՀՀ օրենքի և ՀՀ կառավարության  15.12.2011թ.  թիվ 1797-Ն որոշման միջև: «Իրավական ակտերի մասին» ՀՀ օրենքի      14-րդ հոդվածի 2-րդ մասի համաձայն` «Հայաստանի Հանրապետության կառավարության որոշումները չպետք է հակասեն Հայաստանի Հանրապետության օրենքներին», ուստի անհրաժեշտ է  Նախագծով առաջարկվող փոփոխություններ և լրացում կատարել  ՀՀ կառավարության թիվ 1797-Ն որոշման հավելվածում` այն համապատասխանեցնելով «Հատուկ քննչական ծառայության մասին» ՀՀ օրենքի պահանջներին:  Բացի այդ «Հատուկ քննչական ծառայության մասին» օրենքի               14-րդ հոդվածի 1-ին մասը սահմանում է, որ Հատուկ  քննչական  ծառայության պետի պաշտոնին համապատասխանող կոչման վերին սահմանն արդարադատության գեներալ-լեյտենանտն է,  սակայն Հավելվածում այդ կոչումը  նախատեսված չէ, որպիսի բացը ևս կարող է կարգավորվել Նախագծի ընդունմամբ: 
   3. Նախագծի մշակման գործընթացում ներգրավված ինստիտուտները, անձինք
      Նախագիծը մշակվել է ՀՀ հատուկ քննչական ծառայության կողմից:
   4.  Ակնկալվող արդյունքը

     Ներկայացված նախագծի ընդունմամբ հնարավոր կլինի ՀՀ կառավարության 2011 թվականի դեկտեմբերի 15-ի թիվ 1797-ն որոշման հավելվածը համապատասխանեցնել «Հատուկ քննչական ծառայության մասին»  ՀՀ օրենքի դրույթներին, ինչպես նաև Ծառայությունում աշխատանքի ընդունվող ծառայողներին շնորհել այլ գերատեսչություններում նրանց շնորհված դասային աստիճաններին կամ կոչումներին համապատասխան` «Հատուկ քննչական ծառայության մասին» ՀՀ օրենքի 13-րդ հոդվածով սահմանված կոչումներ:
                                                                             ՀՀ   հատուկ  քննչական  ծառայություն
                                                              ՏԵՂԵԿԱՆՔ 1
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 15.12.2011Թ.  «ՀԱՆՐԱՅԻՆ ԾԱՌԱՅՈՒԹՅԱՆ ԱՌԱՆՁԻՆ ՏԵՍԱԿՆԵՐԻ ԴԱՍԱՅԻՆ ԱՍՏԻՃԱՆՆԵՐԻ (ԿՈՉՈՒՄՆԵՐԻ) ՀԱՄԱՊԱՏԱՍԽԱՆՈՒԹՅՈՒՆԸ ՍԱՀՄԱՆԵԼՈՒ ԵՎ ՀՀ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ԹԻՎ 1797-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ:
       «Հայաստանի Հանրապետության կառավարության 15.12.2015թ.  «Հանրային ծառայության առանձին տեսակների դասային աստիճանների (կոչումների) համապատասխանությունը սահմանելու և  ՀՀ կառավարության մի շարք որոշումներ ուժը կորցրած ճանաչելու մասին» թիվ 1797-Ն որոշման մեջ փոփոխություններ և լրացում կատարելու մասին» ՀՀ կառավարության որոշման ընդունման կապակցությամբ այլ նորմատիվ իրավական ակտերի ընդունման անհրաժեշտություն չի առաջանում:

                                                                            ՀՀ  հատուկ  քննչական  ծառայություն
                                                                     ՏԵՂԵԿԱՆՔ 2 

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 15.12.2011Թ.  «ՀԱՆՐԱՅԻՆ ԾԱՌԱՅՈՒԹՅԱՆ ԱՌԱՆՁԻՆ ՏԵՍԱԿՆԵՐԻ ԴԱՍԱՅԻՆ ԱՍՏԻՃԱՆՆԵՐԻ (ԿՈՉՈՒՄՆԵՐԻ) ՀԱՄԱՊԱՏԱՍԽԱՆՈՒԹՅՈՒՆԸ ՍԱՀՄԱՆԵԼՈՒ ԵՎ ՀՀ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ԹԻՎ 1797-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԵՎ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
       «Հայաստանի Հանրապետության կառավարության 15.12.2011թ.  «Հանրային ծառայության առանձին տեսակների դասային աստիճանների (կոչումների) համապատասխանությունը սահմանելու և ՀՀ կառավարության մի շարք որոշումներ ուժը կորցրած ճանաչելու մասին» թիվ 1797-Ն որոշման մեջ փոփոխություններ և լրացում կատարելու մասին» ՀՀ կառավարության որոշման ընդունման կապակցությամբ այլ նորմատիվ իրավական ակտերի ընդունման կապակցությամբ պետական և տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում: 

                                                                           ՀՀ  հատուկ  քննչական  ծառայություն

